
Dzukou morok mi azüokogo COVID-19 Nagaland: Nisung 11,978 nungi 11,639 taneptsü nguogo
Kohima, January 10 (TYO):
Deobarnü Nagaland nung nisung
asem dak COVID-19 aliba putet
saka taneptsü angur ka danga
maliasü.

"Tanü nisung 3 dak COVID-19
aliba putetogo. Dimapur, Kohima
aser Mokokchung nung nisung
kaka dak putet" ta Health & Family
Welfare Minister, S Pangnyu Phom-
i ashi.

Nagaland nung nisung 11,978
dak putetba nungi parnok 11,639
taneptsü nguogo aser  115
anepaludar, ta paisa metetdaktsü.

Nagaland nung COVID-19
nungi taneptsü angurji 97.19% lir,
ta Minister Pangnyu-isa shisem.

Nagaland nung COVID-19
puteter nisung 85 tashi süogo.
Tasürtem rongnung parnok 74
coronavirus ajanga aser 10 tanga

timtem ajanga asü. Nisung ka
asüba kuli bushitepdar, ta Health
& Family Welfare Department
Director, Dr Denis Hangsing-i ashi.

Nisung 139 tashi tanga state
temi ogo, ta paisa shisem.

District balala nung COVID-19
putetba: Dimapur (6,435), Kohima
(3,721), Mon (604), Peren (504),
Tuensang (244), Mokokchung
(182), Zunheboto (142), Phek (47),
Kiphire (41), Wokha (39) aser
Longleng (19).

"Nisung 11,978 rongnung
Traced Contacts 4,908, armed
forces personnel 4,658, tanga state
tem nungi arur 1,844 aser Frontline
Workers 568 lir," ta Dr Hangsing-i
ashi.

District balala nung tang
anepalurtem: Dimapur (65), Kohima
(32), Mokokchung (10), Peren (5), Mon

(1), Longleng (1) aser Kiphire (1).
"Tang anepalurtem rongnung

nisung 17 dak shirangba yimya
terara lir, ka kanga shiranga oxygen
agidar aser 4 ventilators nung lir.
Nisung 93 dakbo shirangba yimya
kecha mali" ta Dr Hangsing-isa
ashi.

Taneptsü angurtem: Dimapur
(6,240), Kohima (3,633), Mon (592),
Peren (499), Tuensang (243),
Zunheboto (139), Mokokchung
(163), Phek (47), Kiphire (39),
Wokha (35) aser Longleng (9).

"Nagaland nung COVID-19
alitsü akok ta temolung melemi
bilemba sample 1,21,851
tendangogo. RT-PCR ajanga
sample 72,687, TrueNat ajanga
sample 36,846 aser Rapid Antigen
Test ajanga sample 12,318
tendang" ta Dr Hangsing-isa ashi.

Guwahati, January 10 (Agencies):
Jakarta anasa Java Sea nung tsükokba
Indonesia tayimtsü nung mena alir
temang nungi shilem kar ngutetogo.

"Meimchir  temang nungi
shilemtem aser tayimtsü tsüksaba
osettem nguogo" ta Trisula coast
guard ship nung commander,
Captain Eko Surya Hadi-i ashi.

Ketdangsertemisa Sriwijaya Air
flight 182 (SJ182) indang black box
ana ngutetogo.

Java Sea nung tayimtsü
tsükokba anasa black box anaji

angu. Black box anguba ajanga
SJ182 tayimtsü tsükokba kuli
tejangja metettsü.

Indonesia Tir Joko Widodo-i
tasürtem asoshi mangyimba osang
metetdaktsüogo aser paisa nisung
ajak ngutettsü atema sarasademtsü
ayongzük.

India Prime Minister Narendra
Modi-ia tasür kinungertem den
asükhu lemsatepba metetdaktsü.

"Indonesia anasa tayimtsü
tsükokba lendong nung asür
kinunger ajak den asükhu

lemsateper. Iba tejashi mapang
nung India-i Indonesia den külemi
noktaka lir" ta PM Modi-i ashi.

Indonesia indang Sriwijaya Air
Flight 182 nung nisung 62 mener
apusoli tsükok. Jakarta nungi
apusoba sülen mapang tatsüka
dang lir iba tayimtsü nungi Air
Traffic Control (ATC) den
tongtepratep ajak anenadok.

SJ182 tayimtsü ya Jakarta nungi
West Kalimantan province kübok
Pontianak-i aodang lendongji
atalok.

Indonesia tayimtsü nung amenertem bushir

Kohima, January 10 (TYO): Dzukou
tzükong nung morok mi adokba
sülen anogo 13 buba nung mi tasen
adoka manguba ajanga maparen
anenogo ta ketdangsürtemi ashi.

"Tanü base camp nungibo mi
mesüra mokozü kecha mangu saka
anüng nungi tesem ka nung mokozü
tera adokba ngua liasü. Iba tesemji
base camp nungi meta talangka pilar
lir. Asüng nungi mapa inyakba ajema
akümtsü" ta Divisional Forest Officer
(DFO) Kohima Rajkumar M-i ashi.

Tensa azüoka lir saka asünga
mapa tilatembo maneni inyaktsü, ta
paisa ashi.

Deobar tashi nung NDRF, SDRF,
Police aser Forest personnel den
Southern Angami Youth
Organisation volunteers 200 dak
tema base camp nung liasü aser
parnoki kanga junga reprangdar, ta
paisa metetdaktsü.

Hombar atema nisung 80
anenzüktsü aser parnoki tensa
jungjunga reprangtsü. IAF
helicopter 4 amshiba nungi tangbo
ana dang amshitsü yua lir.

Dzukou tzükong nung morok mi
adokba ajanga teraksa bentsür aruba
ano masadangtet lir, ta osang
angazüker.

Phek, January 10 (TYO):
Chakhesang kin jateter küm 75
ajungba benjung January 10, 2021
nü Chakhesang Public
Organisation (CPO)-i Phek jila
nung ayongzüka mongogo.

Iba sentong nung Planning &
Coordination, Land Revenue and
Parliamentary Affairs minister,
Neiba Kronu-i tayonger ka ama o
jembi.

State sorkari Phek district nung
terenlok mapa balala inyakba nung
nübortemi yariteptsü ayongzüker,
ta Neiba Kronu-i ashi.

"Phek distr ict nung gari
lenmang yangluba maparen nung
highway anasa aliba ali kiburtemi
mapa inyakertem anema ken o
benokba inyakyim anentsüla
kech iyong iba ajanga

tetsükdaktsü bentsür arur" ta
paisa ashi.

Highway aser gari lenmang
anasa aliba yimtsüngtemji tia taka
aser tajangzük anguba yimtsüngtem
lir. Ali melen sen temenok agütsübaji
aika adoker anungji yimdaklirtemi
senji pei tarutsü atema timi rizüngtsü
aser amshitsüla, ta Kronu-isa
metetdaktsü.

CPO-i arem aser  shiruru
wazüka ayutsü bangzüngtepba
nung Chakhesang nunger ajaki
shilem agitsüla ta paisa ayongzük.

Iba mapa atema Minister
Kronu-i CPO nem Rs. 2 lakh
agütsü aser  paisa
tsünüsenbongba tsütsü
shishilembatsü atema Rs. 10 lakh
corpus fund agütsütsü nangzük.

Iba sentong nung o jembitsü

jaoker MP (Rajya Sabha) K G.
Kenye-ia o jembidang
"Chakhesang nungeri tejakleni
odar aser iba atema tenüngsang
agütsür" ta ashi.

"Asen kin kümtetba sülen
nungi Tulusang Tsüngremi
asenok len ania arur aser iba atema
Pa nem tenüngsang agütsür" ta
paisa ashi.

Sen tong nungsa MLA
Chotisuh  Sazo aser  MLA
Kezhienyi Khalo natia tajungshi
o jembi aser  Angami Public
Organisation, Sumi Hoho o
Pochury Hoho-i tepela o jembi.

CPO tir Mikha Kenye-i tir o
jembi, MLA Kuzholuzo Nienu-i
tesentepertem pelaa agizük aser
Rev. Dr.V.K. Nuh-i temoatsü
meshia sarasadem.

Guwahati, January 10 (Agencies):
Election Commission of India (ECI)-
i Assam dena assembly election
agitsü aliba State tem nem tetuyuba
agütsüogo.

ECI-i state tem dang tesüiba
mapang election agidang mapa
nung metokmeperi inyaksemba
ketdangsürtem nübo mamshitsü
atema tetuyuba agütsü.

ECI-i Assam, Kerala, West
Bengal, Tamil Nadu aser
Puducherry nung Chief Secretary
tem dangi shidi ka züluogo. Item
state nung taküm küm tom tashi
nung assembly election agitsü
sentong lir.

Taoba mapang disciplinary
action agitsü ken o benoka aliba
ketdangsürtem taküm election nung
mamshitsüla, ta ECI-i metetdaktsü.

Külen, taruba ita trok tsüngda
mapa nungi sodi angutsü aliba
ketdangsürtem nem election dak

sendakba mapa kecha
melemzüktsütsüla, ta parnokisa ashi.

"Election atema shimba
ketdangsürtem pei pei home districts
nung mapa melemzüktsütsüla aser
ano tesüiba küm pezü nungi küm
asem tashi district ka nung dang
mapa inyakertem kasa district nung
melemzüktsütsüla" ta ECI-isa
metetdaktsüogo.

"Election tiptema agitsü atema
Commission-i State/UT nung
election atema shimba
ketdangsürtem pei home district
mesüra parnok mapang talangka
inyakba district nung mapa
melemzüktsütsü atema inyaka arur"
ta ECI shidi nung shia lir.

Assam, West Bengal, Tamil
Nadu, Kerala aser Puducherry state
sorkartem taküm May aser June ita
tsüngda kümsük tembangtsü.

Taküm April-May tsüngda state
5 indang assembly election agitsü.

Dimapur, January 10 (TYO):
Assam Riffles (AR)-i ken o kecha
melii maneni NSCN anema mapa
inyakogo, ta MIP NSCN/GPRN
sangdong ka nung metetdaktsü.

Arunachal Pradesh kübok
Votnu nunger NSCN nung 2nd
lieutenant, Panphung Pangsa
medical leave nung liasü, saka
January 9 aonung 9:00 ako meta 6th
Assam Rifles-i par ki mita ao, ta
MIP-i ashi.

Iba mapang par kidang taitsü
akettsüsa kecha mengutet saka
AR-i pa ket nung .32 mm pistol ka
den injangtem angu ta tiyazü ken o
ka benok.

Assam Rifles-i apuba NSCN
züngsem shia dak iba amala kuli
maliba ken o tem benoker. AR-i
public aser NSCN den tsükchitep
madoktsü atema mapa inyaktsü
metetdaktsür, ta MIP, NSCN/
GPRN-isa metetdaktsü.

Elections nung tarak maket
ketsangsürtem amshitsüla: ECI

NSCN-i Assam Rifles aitsür

Chakhesang kin jateter küm 75 jungogo

Chakhesang kin jateter küm 75 ajungba tenüng nung Phek jila nung nüngshilung ka sayadang
agiba noksa angur. (Phek, January 10)

Telungjem nung tashi aliba video ka ajanga sayutet Dimapur Police-i ozüng nung aibelenertem apu

Dimapur, Aenjeti/January 10
(TYO): New Medziphema
area nung NH-29 nung SUV
gari ka nung rakzükraktsümtsü
merangba atema Dimapur
Police temi January 08, 2021 nü
nisung pezü apu. Pua alirtem ta
arishi küm 45 tain, K.S
Yaoreingam, SS.Major (NSCN-
IM), PO/PS- Litan, Dist- Ukhrul
Manipur; arishi küm 40 tain,
Hovishe Yeptho, SS.Major
(NSCN-IM) PO/PS- Aghunato,
Dist- Zunheboto; arishi küm 41
tain, Sashimatsung, SS.2nd
Lieut (NSCN-IM), PO/PS-
Chuchuyimlang, Dist-
Mokokchung aser arishi küm 19
tain, Kohringtha, SS.Lance
Coprl (NSCN-IM), PO/PS-

Chakpikarong, Dist- Chandel,
Manipur alitsü.

Pua alirtemi amshiba Maruti
gari ka dena pua lir. Iba dak
sendakba nung Medziphema
Police station nung ken o ka
benoka lir, ta sangdong ka
ajanga ashi.

Naharbari Junction area nung
January 7, 2021 nü Thoyee
village, PS-Ukhrul, Dist- Ukhrul,
Manipur nungi arishi küm 34 tain,
Wisdom Yurnganing apu. Osang
ajanga ashiba agi Wisdom
Yurnganing yagi Crystal Meth
Drugs tuozük gram 990 shi bena
aliba mechi pa apu aser iba dak
sendakba nung ken o ka East
Police Station, Dimapur nung
züluokogo.

Dimapur, Aenjeti/January
10 (TYO): HQ IGAR (North)
kübok Assam Rifles, Dimapur
Battalion ajanga All India
Sainik School Entrance
Examination (AISSE) 2021

atema kaketshir nem study
materials agütsü aser  ano
coaching aser training
tenzükogo.

Dimapur district nungi Sainik
School Punglwa Entrance Exam

2021 atema tenüng züluoka alir
kaketshir par ter den
tsüraburtem arua study material
agizükba sentong nung dena
online class atema Zoom App
activate süa liasü.

AISSEE atema Assam Rifles temi study materials agütsü

Assam kübok Baksa district nung koya shi ayokba noksa
nung angur.

Kohima, Aenjeti/January
10 (TYO): Nagaland nung
Mon distr ict  kübok taila
'diamond' ngutetba ajanga
nüburtem makmak-shimakba
ano junga mesüngjemteti aliba
mapang ano video tasen ka
state nung tangokba ajanga
mesaka alidak anakshi ama
nüburtem tzüratemdaktsür.

Iba video tasenba ya Phek
distr ict  kübok Ketsapo
yimtsüng anasa tangok, ta
osang ajanga shir, kong Naga
nunger iba yimtsüng nung
alirtem adenshia truck ka len
teküpoklen mekazüka lua aliba
lisü agi alener telungjem tanüla
nung atsüteta liasü.

Mmhonlumo Kikon ta ser
kati tangokba video yagi social
media khen nung asüng,
kechiaser  longbang nungi

yimdaklirtemi gari tulu aser
taret süaka yimba balaka nung
atsüteta liasü.

Lisa majung asünung
yimdaklir atema iba mapa ya
kanga tasak liasü, saka parnoki
gari nung süngzü aikati alener
mapang kasa nung atsüa liasü.

Iba video nung telungjem
aliba yimdaklertem ya
temolungtetba aser tejangraba
tulu nung lisü tem nung amer
atsü, koba gari temang ajunga
nung sendaka liasü, aser gari
ya ali tashi atsükettet.

Social media nung iba
video inoktsüsangi iba video
nung "meja tashi' ta züluja
liasü, koba kanga mezükteper,
kechiaser  meja ya telok
adenshirbo oset tulua bener
aotsü akoker.

Telungjem dang lira ajak

akoktsü, mapang kanga junga
inyaktetogo, teti lungjema
liang, ta Facebook amshir kati
iba video ngua zülutsü.

Ano nisung kati "Naga
nunger lungjemra yamai
asütsü ta  sayur.  Parnoki
makoktsü amai alibatema
akoktsü," ta zülutsü.

Iba video ya Naga Hills ta
sür social media page ka nung
inoktsüba sülen nisung
meyirijang aikati reprangogo,
aser nungdakba mapang Naga
nunger iba yimtsüng nung
alirtemi yimya balaka amshiba
asoshi tenüngsang agüja liasü.

Iba video ya kodang
mesüra kong tangokar ano
mejangjateter, saka iba video
ya ajanga küm tasen nung
nüburtem lungjemtsü osang ka
agütsür.

Guwahati, Aenjeti/January 10
(Agencies): Magh Bihu,
aluruba benjong atongtsü anogo
atongtsü lia Assam nung Baksa
district kübok Kumarikata
yimtsüng nung shishilempadak
tesem sünga nüburtem
nungzüteper, koba Bhutan den
arrtsü nung lir. Deobarnü shia iba
tesem nung chiyongtsü tabu
balala angutsü, talisa koya shi
takok aser mi nung mena wanger
alibatem.

Kumarikata, Nayabasti,
Dumuni aser Musalpur nung
shishilempadak tesem nung iba
koya shi tajem ya seret nung sen
150 aser 200 tsüngta agi ayoker
aser takok ya seret nung sen 220
tashi agi ayoker.

An aser ak shi dang nungi
nüngtuguba koya shi ya tabu
balala nung yanglua achir, koba
kari aon tashi nung yanglua achir
aser kari mongpu mapang kanga
junga konger achir.

Yangji alir shishilempar kati
ashiba agi, "Onok ya Santhals lir,
aser onok atema koya shi ya
ajaki amshiba shi ka dang lir, saka
yangi alirtemi kanga sapur aser
Deobarnü bushia arur." Pai
ashiba agi koya ya Barpeta aser
Nalbari district tem nung alu
nung apur. "Deobar anogo tajung
ka nung ni koya shi seret 10
nungi 20 tashi ayoker," ta pai ashi.

Alima ajunga nung tashidak
wara agi sünger nüburtem
tetsübu nung aliba mapang, arem
shiruru wazüka ayutsü atema
nokdaker, Mubina Akhtar-ia item
tesemtem nung koya shi ayokba
atema khuret agia bilemtsür.

"Koya ya Wildlife Protection
Act kübok wazüka meliaka koya
tem ya arem shiruru indang
shilem ka lir. Ajidang masü koya
shi tenüng nung wazüka ayuba
shiruru koba ayokar asenoki
memetet," ta lai ashi.

"Wuhan shishilempadak kechi
atalokar asenoki ajangshia lir.
Tang bird flu prokshiba mapang
lir. Koya temi ozü sü chia alitsü
aser tashidak prokshitsü. Forest
ketdangsüri meteta iba maparen
ya meinyakdaktsütsüla," ta laisa
ashi.

Ajisüaka mapa agi anünga
aliba mapang shishilembar
atema ibai sen aliba business ka
lir. "Magh Bihu ya chia-ajemba
mapang lir. Nüburtemi meta
talang nungia koya shi bushia
arur. Yangji mozü lir aser
diabetes agi shirangeri kanga
achir. Ajisang masü aluyimer
temi alu aruba mapang alu
meraksadaktsütsü mechi koya
ya tepseter, koba karbo seret ka
dak tema alir," ta shishilempar kati
ashi.

"Tang tashidak wara pokteta
aliba ajanga asenok mapa
samadaktsüogo. Anogoshi
aayanglen senzütsü tasak
kümogo. Koya shi yoka onoki
kibong mesütsü akoker," ta pai
ashi.

Koya shi nung protein
talubusa liaka yangji tashidak
balala alir. Mena mesüra iba shi
ya ajanga tashidak balala
proshitsü. Bird flu aser COVID-
19 tashidak prokshiba ajanga
Assam nung koya shi ayokba
atema tebilemtsü khuret abener.

Baksa nung koya shi ayokba ajanga
tashidak prokshitsü shisabulur

Imphal, Aenjeti/January 10
(Agencies): Manipur police
indang Narcotic and Affair of
Border (NAB) ajanga Honibar
aonung nisung ana den
processed brown sugar seret
84 aser temesepba mozü
yangludang meyoktepba oset
kar apu.

NAB SP W Basu-i
Deobarnü sangdong ka nung
ashiba agi, yasüng osang kar
angashiba nung ajemdaker
aonung 10:40 ako meta
Thoubal district kübok Irong
Khunou nung yimtsüngtem
sendaktepba lenmang nung
nisung ana ya apu. Tena ya

Thoubal district nungi Md
Abas Khan aser Md Arab Ali
ta jangjatetogo.

Tena ket nungi juli asem
nung brown sugar agizüktsü
atema processed opium seret
84 aser brown sugar yangluba
mapang amshiba osettem
ngutet, ta police tanishiri ashi.

Tena ket nungi ngutetba
osettem ya filtering atema sü
temesüng pongu, camouflaged
tejang trok, steel bucket ka,
plastic tubs pongu, shinü inoka
aliba plastic bag temesüng ana,
aluminium chibo ka, plastic
container ana, süngbak ana,
süng agi yangluba stand ana,

rubber agi yangluba hand glove
sentsü tanen tejang pezü, mug
ana aser seret aoba oset liasü.

Bushisüngdangtsü atema
NAB police station nung ken
o ka züluokogo, ta sangdong
ajanga ashi.

Brown sugar yangluba nung
amshiba oset bener alirtem
2021 küm state police indang
NAB division ajanga apuba
tang mezüngbuba alitsü.

Manipur nung mapang shia
police aser sepaitemi brown
sugar yangluba tesemtem puteter.
Taoba küm parnok sen crore
aika jenjang brown sugar aser
temesepba mozütem pua liasü.

Manipur nung brown sugar seret 84 bener nisung ana apu

Tripura nung tesayur ka la sasa taküm agi

Tripura nung mapa nungi anentsüba sorkar school tesayurtemi BJP-i aniba state sorkar
anema Agartala nung lungkak aitdang kou ongdokba angur. Tesayurtemi tesüiba anogo
35 tashi state sorkar dang mapa meshia lungkak aityonga arur. (Agartala, January 10)

Lakhimpur district kübok Ranganadi ayongküm nung
Deobar nungi mezüngbuba Satajan Bird Festival tenzükogo.
Pahumora nung iba benjung ya Lakhimpur district
administration-i Lakhimpur Forest Division aser NGOs balala
den yaritepa ayongzüker. (North Lakhimpur, January 10)

Itanagar, January 10
(Agencies): State aser Center
sorkar indang welfare scheme
ajak tezülen aliba yimtsüngtem
nung tajangzük angutsüpur
nisung tejangja ket atongtsüla,
ta  Honibarnü Arunachal
Pradesh chief minister Pema
Khandu-i sorkar
ketdangsürtem dang nenshia
metetdaktsü.

"Union aser state sorkar
indang welfare scheme aser
tajangzük ajak yimtsüng talisa,
asen state kübok tesem tezülen
aliba yimtsüngtem nung
tajangzük angutsüpur nisung
tejangja  ket tongtsütsü
nüngdaka kümogo," ta chief
minister Khandu-i ashi.

"Arunachal nung sorkar
kübok inyaker jenti lir. Parnoki
state nung COVID19 tensa
tamajungdang maparen tuluka
inyakteter asünung, item nübu
ya tim lenmang nung ania
ajungshira parnoki mapa tajung
inyaktettsü," ta twitter ajanga
Khandu-i lemsatep.

Covid-19 anema raraba
mapang, ketdangsürtem, health
care worker aser frontline
worker tem longjemer inyakba;
iba den külemi temulunger
kwinakati lenmang balala

ajanga nungita yariogo, parnok
ajak dang Khandu-i pelaba
metetdaktsüogo.

"Asenok küm tasen kati
ayaoka ayir asünung, state
nung alir nüburtem tenzüktsü
atema asenok ajak tanaben
bendanga agütsüshir inyaktsü
nüngdaker aser aji kanga dang
tongtibang," ta Khandu-i ashi.

Pai ashiba agi, lenla ajak
nung Arunachal Pradesh-i ano
tangar memenep aser nütsüng
yongsük rongnung asen tetsü,
tebu, adianu aser kinunger
timbaka parnok nüngdak ajak
asoshi sorkar dak dang
metaloker lir."

"Asen nüburi sorkar dak
yamai metaloker aliba mapang,
Sorkar tenzükba wadang nung
inyakertemi tongtibang shilem
agitsüla," ta CM-i ashi.

Welfare scheme tajangzük ajak
yimtsüngtem atongtsüla: Pema Khandu

Guwahati ,  January 10
(Agencies): Udaipur nung
aliba Mata Tripura Sundari
Temple ta jungba
kümdaktsütsü atema Prime
Minister, Narendra Modi-i
Rs 37.8 crores lemzüktsüba
atema pelar ta Tripura chief
minister Biplab Kumar Deb-
i Deobarnü metetdaktsü.

Ib a  t ekülem ki ya
Minis t ry of  Tour ism-i
Pilgrimage Rejuvenation and
Spirituality Augmentation
Drive (PRASAD) scheme
kübok yanglushir.

"M ata  Tr ip uras unda r i

Temple yanglushitsü atema
Rs 37.8 crores lemzüktsüba
a tema  Tr ipur a  nung a lir
nisung lakh 37 tenüng nung
ni PM Narendra Modi aser
Tourism Minister, Prahlad
Pa tel  dang p ela ba
metet daktsür " t a  Bip lab
Kumar Das-i ashi.

Tourism ministry-i India
kübok temeshi a ini  aoba
tesemtem renlokdaktsütsü
a t ema  PRAS AD scheme
tenzük.

Iba ya centrally-funded
scheme ka lir.

CM Deb ya  tang New

Delhi nung mongdar aser pai
Union textiles minister Irani
den ajurutep. Idangji Irani-i
Tr ipur a  nung handloom
clu s ter s  r enlokdaktsü t sü
atema yaritsü nangzük.

Tripura nung yimtenren
tensa  indang osa ng
lemsa tep tsü  a tema  CM
Deb-i New Delhi nung oa
BJP tongti  lennir tem den
ajuruteper.

Tr ipur a  sorka r  nu ng
temolung masüba MLA kari
chief minister menden nungi
Bipla b  K uma r  D eb
agiennür.

Guwahati, January 10
(Agencies): Aruya aliba
Assam Assembly election nung
BJP-i BPF den masü, saka
UPPL den longjemer tokteptsü
terenemba lir.

Honibarnü Assam BJP
president Ranjeet  Kumar
Dass-i ashiba agi, aruya aliba
Assembly polls nung BJP-i
AGP aser UPPL den longjemer
tokteptsü.

Tawa National Democratic
Alliance (NDA) den UPPL
teka amtepba mapang, BPF ya
BJP den loktep aser BJP-i
yimsü asüba Assam sorkar
nung minister asem liasü.

BJP president Dass-i, taruba
Assembly polls nung BPF den
joko tesendaktep mayutsü
osang jangjatsüogo.

Menden alemtsü asoshi BJP
central committee-i yakta AGP
aser UPPL indang lennirtem
den jembi tenzüktsü.

Dass-isa  ashiba agi,
züngsem-126 State Assembly
nung iba teloktep sorkar ajanga
menden 100 dak tema takok
angutsü nükjidong yur shilem
agitsü.

"Iba election atema onok
renema dang lir. Nüngdakra,
tanüsa onoki poll nung
tokteptsü renema dang lir," ta

Das-i ashi.
Congress aser  AIUDF

tsüngda teloktep ajanga atangji
nunga upper aser northern
Assam nung BJP yaritsü, ta
paisa shisem.

"Congress aser AIUDF na
tsüngda loktepba ajanga Assam
State indang shilem kar nung
talisa northern aser upper
Assam nung alakteta  BJP
indang maparen nung
temelenshi adoktsü," ta Dass-i
metetdaktsü.

Regional party teloktep
tasen ajanga iba poll mapang
BJP telok nung timtem
madoktsütsü, ta pai shisem.

Assam Assembly election nung BJP-i UPPL den lokteptsü

Agartala, January 10
(Agencies) : Honibar
nikongdang Tripura kübok
Khowai nung mapa nungi
anentsür aliba tesayur ka la
sasa taküm agi.

Tasülaji Rini Debbarma liasü
ta jangjaogo.

Tripura University nung
Education nungi la ya gold
medal angur ka liasü aser la
mapa nungi manentsüdang
Ampura Higher Secondary
School nung tesayur ka ama
inyaka liasü.

Joint Movement Committee
lenir, Dalia Das-i ashiba agi,
"Rini Debbarma aser lar jabaso
arishi küm ka tain mim mozü
chir asü."

Tetsü aser jabaso naprongla

ar itepa Khowai district
hospital-i anir ao aser iba
mozüki nungi tena ILS hospital
Agartala-i belen.

Ajisüaka, ILS hospital
bushia aodang tia makai len
tom nung Rini Debbarma
süadok.

Lar jabasoji ICU nung
anepaludar aser pa temang
kanga mejungi lir.

Rini Debbarma ji Khowai
district kübok Nakhatra Bari
tesem nungi liasü.

La kinungbo Dinesh
Debbarma-a mapa nungi
anentsüba tesayur ka lir.

Dalia Das-i, "Lar kibong
nung timtem jenti ajuruba
ajanga lai lar jabaso den külemi
mim mozü chir asü," ta ashi.

Deobarnü Manipur chief minister N Biren Singh-i par constituency Heingang semdanga
nübortem den ajurutepa sensaksemba angur. Covid-19 wara ajanga CM Biren Singh-i
mapang talangka lir ang par constituency semdangogo.

Centre-i Mata Tripura Sundari Temple atema Rs 37.8 crores lemzüktsü

Pema Khandu (File photo)

ASENOK YA KECHI LU AYIMER ?

OLEMSABANG
MITANGRU (LOOKING GLASS)

J oko, hopta ana dak tali linük yimtiba Delhi nung
aluyimertem state balala nungi adenshia
government-i aluyimertemi züsentetba ayoktsü

atema ozüng latettsüba anema longkak aita mongdagi aser
government-i parnok aginüba metongtsü tashi longkakang
tesashiba aittsü sentong lir. Ajisüaka, tang tashibo Nagaland
nung aluyimer telok katia government-i aluyimertem asoshi
latettsüba ozüng tasenbaji aija mesüra pusema kecha
metetdaktsüba mangashi. Tetezü, center government-i
aluyimertem asoshi latettsüba ozüng tasen yagi Naga nunger
aluyimertem takoksaa makoksar aser tajangzüka kecha
balaka mangur südi.  Mesüra Nagaland nungbo government
mapa inyakertem dang asünung, aluyimertem mali aküm
asütsüa akok. Atangji, jembidangbo Nagaland nung alir Naga
nungertem ya aluyimer kin ta jembir saka asen lu nung
züsentetba agi asenang tebok masünger, iba jagi süngo
mersü dena tsümar lu nung züsentetba alia achir. Aji oda,
aluyimerbo aluyimer saka asenok ya kechi lu ayimer ta süoki
ia bilemdangtsü mapang tongogo. Atangji, center
government-i taoba küm September 21 nü aluyimertem
asoshi ozüng tasen latetbaji aluyimertem ajangzükdaktsütsü
bilema latetba ozüng lir, ajisüaka kiburi magizüktetter,
kechiyong aluyimertemjiang kibur lir, anungji government-
ia kecha temulung yirua mebilemi aluyimertemi ashibaji
anga nungang shitak asütsü. Atangji, government nung
alirtemi aluyimertem ajangzükdaktsütsü asoshi bilema
ozüngji latetogo südi saka aluyimertemi parnok masü,
parnok dang alirtemang tajangzük tuluba angutsüsa ozüng
tasenba ya lateta lir ta aitsür. Iba nungji government nung
alirtemi bilemdangtsü onük tuluka angur. Aluyimertemi
ashiba amaji, aiben government nung alirtemi alu nung anü
aser tsünglu manung timtema meranga inyaka chiyongtsü
züsentettertem ajangzükdaktsütsü bilema masü saka parnok
dang nungi alizüka ayoktsü purtem ajangzükdaktsütsü
asoshiang tulubalen bilema telemtetba agir. Iba jagi,
tamalen ama aluyimertemi züsentetba chiyongtsütem
government-i alitsü atema teküpboktiba jenjang ( Minimum
Support Price) ka lateta yur Agricultural Produce Marketing
Committee (APMC) ajanga ayokba inyakyim anenadoktsü
aser sen akar company tulutemi APMC majangi pei alinüba
jenjang mashi kati alia bener aotsü ta aluyimertemi
shisabolua bilemer. Atangji, tangbo government nung
alirtemia angateta, aluyimertem dang parnoki züsentetba
tsük aser wheat amala ayoktsü atema akhi ama MSP alitsü
ta tezüluba nunga agütsüogo , ajisüaka aluyimertemi mangar
aser ozüngjiang agientsüla ta akanger. Joko, aluyimertem
longkak aitba sentong nung tanga yimten teloktema dena
longkak ait tenzükogo, anungji government asoshi
aluyimertemi akangba amaji ozüng tasenbaji agientsüba dak
alaka  aluyimertem o government na lenchii aruteptsüsabo
takoktsü lenmang sadema mangur. Government asoshi
majurutsüba timtem aser takoksa ajurubaji tang Delhi anasa
aliba state-tem nungi aluyimertem telongjem 40 dak tali
nungi aluyimertem adenshia longkak aitba mapa ya asütsü
aser aluyimertem jagi parnok taginüba mataloktsüra asüng
yanü nungibo Delhi nungi Jaipur aser Agra leni aoba highway
dena nokdangtsü sentong metetdaktsüogo. Narendra Modii
aniba Center nung BJP government-i tera metakzüi inyakba
mapa kaji, aluyimertem atema ozüng latetba mapang ya
maritepi tangar yimten teloktem aser aluyimertem dena
jaoka shisalemsateper ajaki mulungba ka nung ozüng ya latet
asübo, tang ajuruba timtem ya majurula. Aluyimertem
tajangzük ngudaktsütsü nükjidong nung latetba ozüng süra
aluymertemi agizüktettsüsa renemtsüla. Atangji, asenokbo
aluyimer masü, tayoktsü kecha maka, ajisüaka tang ama
aluyimertemi government telemtetba anema longkak aitba
ajanga asenoka aluyimtsüba maparen nung shisa tilakabo
nguteta ajungshiteptsü imlar.

~ Süpongnüngsang Longkümer, Darogapathar  Dimapur

Tangatetba kar zülu metenzük dang tamasa iba ocet azünger ajak dangi Khrista temeim
salem lemsatepber. Tar nunger otsü agi tzüsen joker külen renemshi tang  junga tzüsen
metzüsen metettsü atema tzü atsünga aliba moti nung tejak anguoka reprangtang, ajung
majung reprangtetta sersükena aru. Anungji tsürapori kidang amshitsü atema süngsu mesüra
aouosu nung tzü shioker iba nungji tejak benzüa sersükena aru-a ta jembiasa angazük. Anungji
iba dang mongsen o agi metangru ta jateta amshir.

Israel nunger Ijip nungi jentetta adokdang temerem tzüyimküm nung nokdaker shisa rama-
a Mosa anema, Ijip nung lepber maliba yong onok lisem lima nung südaktsütsü nai onok anir
aru asü? Anitet 14:11 nung azünger 15-25 nung Kibubai Mosa tang ashi kechiba nai kü tang
yamai ayimtener (tetezü Tsüngremi Pa tenzükertem nem tashe agüja lir). Mosai tamang ajok
agi tzüyimji satangtsü dang parnok lenirji Israel nunger tesüleni atsüngzük aser mepet tongshi
agi Ijip nunger aser Israel tsüngta nokdak Tzüyim telongji ali takong aser,lenmangji Israel
nunger ajak jajatettsüsa satemsatema lapoktsü,  Tzü jagi jara tashi tait ama tajiji tapelen
nokdak tejaklen tesangwa tulu agi ania tzüyimji ajangdaktsü ta asenoki Lai zünga amanger.Asen
Tsüngrem ya tejaklenl tesülen,tachije tapelen, temalen aser telonglen ajak nung tekümzüker
Tsüngrem lir, süra kechiba tanü tsüngrem ana külemer?Tenla kidang Mask aser sanitizer aser
tepila lia amenba jagi Tsüngrem dak tamang mekatetba sayur. Lock down mapang Tzümar
telok ka Nagalangd nung kecha mataloktsü ta jembia angashia, kechiba ta parnok dangji
asüngtang nung nenok tamangji yamaji lir ta langzüa liasü. Yamaji  Tsüngrem memetetba
nüpuri asenok dak tamang kaa reprang tang (MITANGRU)  kechiba tang tashi tenlaki melapoker
mesüra lapokertemi tejak tepang nempanger sarasatem aser kenten nung shilem junga
magiteter, ya Tsüngrem ana külemba temaitsü lir ta angatetter. Lipok 18: 22-33 aser 19: nung
Sodom mesamadaktsünü yong Abharami temishipur pushi ama tanü arogotem nung
temishipur ngutima? Iba ama mapang nung khrista lima jagi tamang agi tashidak aser lendong
kokteta sayubaji tamang kuli asütsü. Lendong mapang lenir shir jena otir parnoki nüpur
mekümzüktettsü aser parnok dak kodanga tamang katettsü tamakoktsü. Advance limatem
nung tanü tashi tamajungba atalokba ya tamang agi akoktsü sarasatemer asü mesüra SOP aser
vaccen dak tenük temulung tagütsüba aser?. Yohan 9:6 nung nükpoker ka dak ali nung metsü
metsüloker lishi kümer nüloktsü agi anepba angur, tangatettsü ana 1 Nisungji Tsüngremi ali
agi yanglu ta kuli tejangja agütsüba angatetter 2 Tsüngrem dak tamang mekatettaka taküm
kümzük asoshi Tsüngremi Mozü adokdakja atar südi ta angatetter. Tekong asem nung yisui
ashi Pa dak Tsüngrem mapa jungkai adoktsü asoshi liasü.. Mark 7:6-9 Yisui parnok dang ashi,
"nenok anemsübatem indang Isaiai jungjunga shinba yamai zülua lir.Iba puri parnok tepang
agi ni aküm tsüpur, saka parnok temulungjang ni nungi talangka pila-a lir. 7 Parnoki amajok
nung ni külemer, nisunger ozüngtemji Tsüngremer tesayubatem ama sayur. (SOP Ya Tsüngremi
mulungba aser pai iba tensa asoshi adokdaktsüba mozü ama jembibadang ashir asü) 8 Nenoki
Tsüngrem ozüng doktsür, aser meimchir yimsü-yimpong benshir. 9 Pai parnok dang ashi, nenoki
nenok yimsü-yimpong benshitsü asoshi Tsünngrem ozüng agiena ayur! Süngyanglu külemba
kintem dang tamang j agi takok sayutsü tang mapang lir ta angatetter.Iba ocet angatetter ajak
Tsüngremi moajangma.

HINDU YIMDEN YIMSÜSÜBA KÜBOK
KHRISTAN TEINYAKTSÜ

~ Wati Longchar (Serampore)
(Yashi adok nungi...)
HINDU YIMDEN YIMLI KÜBOK INDIA

Tanü Indian Temzüng yanglushia India rangpen Hindu lima kümdaktsütsü aritepa inyakba
mapang ka lir. Tang India nung opposition party tashi maitiba mapang ka lir; ochimashi mapa
aser lenir tejangja ka maliba ajanga Congress laogo. Taoba putu, Indian National Congress
party-i India ya "secular state", tetezü tamang yimsü ajak, oshi-olem, shilu balala ajak
tebendang mali kasa dang, aser telok tila (minority groups) kümzüka aser wazüka ayutsü
asoshi India Temzüng (Constitution) nung, tat.agi., Article 370, 371A amala enoka yanglu
(talisa ali mayoktsü, sobaliba kümzüka ayutsü asoshi) aser lokti nung ajemzüka alirtem (tat.
agi tribal, dalit, OBC) ajungkettsü asoshi shisashiba aser mapa balala nung reservation
agütsü.  Congress-i anir  item Temzüng aser reservation tapu balala telok ti latem
peladaktsütsü yangluba ajanga India raksar ta Hindu party-i Hindu yimsü amangertem
ajungmesoa tatashim nung doktep, saka 1952 mezüngbuba tatashim doktep nung Hindu
Maha Sabha party-i tata menden 4 aser Jan Sangh-i 3 dang ngutet. India Hindu yimli
kümdaktsünera asentenshitsü nungdak ta sür Atal Bihari Vajpayee tekolak sür BJP 1980
nung akangshia tenzükshir aruba, 2014 küm BJP kisüngi tata menden 282 ngutet, aser 2019
nungbo 303 ngutet. 2014 küm nungibo BJP party-i India ajunga züp ta arakmoka yur,
Parliament nunga tatartemi Sri Ram aser Bharath Matha ta shia tata menden agizükba
tenangzüktepba Parliament nung agiba nguogo. 2014 nungi RSS nung züngsem süa aruba
minister tiemba, tat. agi, minister ajak agi 53 aser item rongnung 38 Hindu hard core ta ashir.
Muslim shirnoki Sri Ram ta mashi, parnokji aitsüba aser sensamasatsüba osang nguogo.
Alima dang India ya Hindu lima, Hindu yimsü amangertemi yimsü asür ta sayutsü asoshi
Hindu sadhu, RSS nunga züngsem süa arurtem aika dang shimtetogo;  sadhu-i asemba süoshi
dang aikati asemer, sadhu-i pangsemo talanglang ayuba ama 2019 tanaben PM Modi adokerbo
pa tereprangtsüa Hindu sadhu ama dang angutsü (pa Gujarat nung CM asüdang aser tang
noksa medemdangang). Ashiko taruba tatashim nungjibo PM-i anir tata menden dokteper
aika sadhu ama dang angutsü. Anungji 1952 nungi kanga dang meranga inyaka aruba, 2014
nungiang Hindu party temeja tenteti India azüoka yutetogo.  Shibai ashitsü akok, India
Hindu yimli kübok küm ishikabo alitsü. Khristan teinyaktsü tulu lir ta sayur.

ANOGO ABEN TSÜNGREM DEN
Kecha nung temulung tattem

Filipi 4:6
Tsüngrem chir ka asoshi temulung

atemtsü kechi mali ta Pauli ashi. Shisabulu
adokdaktsübaji pai junga metetta liasü. Par
kin bendanger armyi agi aser teraksa aketba
tanishirtemi yimsü süa liasü. Tiyazü kuli
ajanga pa tepuokdak yua aliba mapang pai
ibai zülu. Pa meimertem nungi pa pila-a
liasü. Pa temang  nung timtem angu. Pa
temang nung aiben  timtem angu (2
kor.11:23-29). Ajisaka Pauli ashir Tsüngrem
yimjung bener matettsüsa timtem kecha
mali

Tsüngremi ne tebilemtsü magientsü, saka
pai na asoshi khuret abentsü. Pai nai pa
tesünep metetdaktsüner, koba nisungi
angajemtsü makok. Tia kar nung Tsüngremi
ne nem yimjung agütsüba nai kodanga
abensa mangatettsü, saka ibaji metettsü
asoshi nai angatettsü menüngdak. Iba
yimjung ya ajak asoshi lir. Iba yimjung ya
kar atema dang, saka ajak asoshi l ir.
Tsüngremi ajak yimjung nung lidaktsüner
ta nai metetta alitsüakok, saka tang tia nungi
koda yimjung akatsü ta bilemtsü. saka,
Laishiba kecha asoshi shisa tebulu ta ashir.
Tsüngrem o-I tejangja sayur nai
mokoktettsüsa timtem kechi mali. Kechi
tebilemtsü südir süang, ne tebilemtsü ajak
Tsüngrem nem agüjang aser pa tabensa
tesünepi ne mulung nükdakjang.

Senda de Vida Casa del Emigrante (Mexico) nung Pastor, Hector Silva-i (tanur ajunga
alisang) yangji aliba refugee tem den külemi tangokba noksa nung angur. Küm 24 tashi
Pastor Hector Silva-i Mexico nung refugee tem yaria arudar.

January 10, 2021:
Northeastern Pakistan nung
Khristan kitem aliba anasa
Muslim nunger temeshi kaket
Quran Khristan kari rongdoktsü,
ta Muslim nungeri Khristan
asem nem tai tongloktsü, ta
osang ka ajanga metetdaktsü.

December 30, 2020 nü
Pakistan nung Punjab Province
kübok Narowal district nung
aliba Kotli Muhammad Sadique
yimtsüng nungi Khristan asem-
Azeem Mehmood, Abbas
Gulshan aser Irfan Saleem
nunger anema ken o benok, ta
Centre for Legal Aid,
Assistance and Settlement
(CLAAS) teloki metetdaktsü.

Court kati Pakistan Army
nung dena alisang, Mehmood
judicial ket nung agütsü aser
Abbas o Ifran na bail nung
chiokogo, ta CLAAS sangdong
nung shia lir.

December 25 nü police-i
Mehmood pua liasü aser
Gulshan o Saleem nabo
December 29, 2020 nü apu, ta
kasa osang ajanga metetdaktsü.

Khristmas anogo nung
United Presbyterian Arogo
nung tekülem sentong agiba
sülen Arogo züngsemtem Tenla
ki meküta ken tena senzüba
mapang nung police aika iba
tesem jagi arua liasü. Police-i

Khristantem dang, nisung kari
Quran temeshi kaket
rongdoktsüba tatalokba nung
ajemdaker parnoki
bushisüngdanger, ta metetdaktsü.

Tenla ki anasa nokdaka aliba
Muslim nunger kari police team
ji Khristantem ki anasai anir oa
Quran kaket rongdokba mitsü
sayua liasü. Iba Tenla ki anasaji
Khristan kibong 40 lir.

Khristan ka tenüng agi, Ilyas
Masih-i police dang, pai nisung
kar mi anasaji angu, ajisüaka
mepet sübanga aliba agi pai
parnok jak majiteti liasü, ta
metetdaktsü.

Kasa anogo nungjisa Muslim
nunger Hokolbarnü sarasadem
sentong tembangba sülen
temeket yimtsüngtem nungi
Muslim nunger aika tejashi nung
iba yimdakji adenshi aser
Khristantem ajak aputsü
takhangba agüja liasü.

Khristantemi ashiba agi,
police-i tashiyim amshia Ilyas
Masih dang pai Khristantemi
Quran rongdoktsüba nguogo ta
shiang ta amokmerener alitsüa
akok.

Mehmood kinüngtsü,
Marriam-ibo, December 24-25
anogotem nung la kinüngbo
kidang nungi khen danga
mayazük, ta ashi.

Mehmood'er adianu, Griffin-

ia, Mehmood aser Ilyas Masih
na tamalen mangatettep adoka
liasü, ibayongji Masih-i par
adianu nem tai tongloktsür, ta
ashi.

CLAAS-UK nung Director,
Nasir Saeed-i, "Khristantem
aser tanga minorities anema
mangyangtsü atema Tsüngrem
mezüngmeshiba ozüng ya hadir
ka ama amshir, iba ya
tejashitsüka lir. Tia maka
Pakistan nunger loktiliba nung
taremzüktep maliba jenjang ano
tamajungba akümer," ta ashi.

Tsüngrem mezüngmeshiba
ozüng ya Pakistan Penal Code
kübok Arrla 295 aser 298 nung
lir, aser iba ozüng ya
Khristantem anema
mangyangtsü atema amshir.

Alima nung Khristantem
tamajungba reshikangshiba
linüktem rongnung Pakistan
linük ya jenjang 5buba nung lir
(Open Doors USA's 2020
World Watch List).

2019 küm U.S. State
Department kübok Advance
Religious Freedom senden aliba
mapang nung Pakistan nunger
meimchir temeden atema
inyaker, Shaan Taseer-i, tang
Pakistan nung Tsüngrem
mezüngmeshiba ken o nung aija
nisung 200 dak tema jail nung
puoka lir, ta metetdakja liasü.

Bhopal, January 10
(Agencies): January 09, 2021
nü Madhya Pradesh Angh,
Anandiben Patel-i state nung
tamangba yimsü meyipba
nokdangtsü atema anti-
conversion ozüng agizükogo.

Madhya Pradesh Freedom
of Religion Ordinance, 2020
ozüng kübok aibenertem küm
10 tashi tepuokdak ayutsüa
akok.

Madhya Pradesh Freedom
of Religion Ordinance, 2020
nung ozüng aika lir, aser item
ozüng karbo Uttar Pradesh
nung BJP sorkari agizükba
ozüng den kasa.

Angh-i agizükba sülen iba
ordinance ya ozüng kümogo, ta
Additional Chief Secretary
(Home), Madhya Pradesh,
Rajesh Rajora-i sangdong ka
ajanga metetdaktsü.

"Nisung shingaia tamangba
yimsü memeyiptsüla mesüra
m e y i p d a k t s ü t s ü
memerangtsüla. Temesüzükba
mesüra amokmeren agi
tamangba yimsü meyipdaktsüba
mesüra kibong akümtsü atema
yimsü meyipdaktsütsü
merangba mesüra ashikülak
ajanga tamangba yimsü
meyipdaktsütsü makok," ta
state sorkar sangdong nung shia
lir.

Iba ozüng alema kiyimbaji
magila kümtsütsü, ta sangdong
nung shia lir.

Coronavirus wara aliba agi
assembly atsülangba ajanga iba
bill assembly nung
mebenoktetba sülen Madhya
Pradesh sorkari iba ya
ordinance ka ama benoka liasü.
December 29 nü State cabinet
senden nung iba ordinance
agizüka liasü.

Tamangba yimsü mimshia
kibong kümra küm 3 nungi 10
tashi tepuokdak ayutsü aser
senchi sen

50,000 tashi achitsü.
Scheduled Castes,

Scheduled Tribes aser tanurtem
tamangba yimsü meyipdaktsüra
küm 2 nungi küm 10 tashi
tepuokdak ayutsü aser senchi
50,000 achitsü.

Item ama tatalokba lira
nisungba tsürabur, guardian
mesüra adianutemi iba dak
sendakba nung ken o
benoktsüla.

Tamangba yimsü
meyipnertemi anogo 60 jelia
district administration nem
metetdaktsütsüla aser
tamangba yimsü meyipdaktsüba
ketdangsüa agitsüpurtemia
anogo 60 jelia district
administration nem
metetdaktsütsüla.

Pakistan nung Police-i Khristan asem anema ken o benok

Madhya Pradesh nung Angh-i
anti-conversion ozüng agizükogo

January 10, 2021: Kiralongrar
telok- Boko Haram-i linük aika
nung timtem agüja arudar; West
Africe kübok lake chad region
nung Boko Haram teloki linük
pezü nung nisungtem nem
timtem agüja arudar, ta
International Christian Concern
(ICC) osang ajanga metetdaktsü.

Boko Haram teloki talisa
Nigeria, Niger, Chad aser
Cameroon linüktem nung
Khristantem anema inyaker,
aser tawa par teloki Cameroon
nunga Khristan 12 tepsetogo.

January 8, 2021 nü tetsür kati
temang nung bomb alenloker
nisung longsoa aliba park ka

nung bomb pokdakja liasü.
Boko Haram teloki

Cameroon nung Mayo Tsanaga
kübok Mozogo yim amak.
Kiralongrartemji yim telungi
aitba sülen parnoki nisungtem
dak injang khaloktsü. Iba
mapang nungji yimdaklirtem
aika park kati jena ao ajisüaka
yangji Boko Haram telok nungi
tetsür chanu kati la temang
nung alenloker aliba bomb
pokdaktsü.

Iba lendong nungji tetsürla
denji aluyimer 12 pokseta asü.
Tetsürlaji Boko Haram züngsem
asü kiralongrartem jagi kangshia
la nem bomb pokdaktsüar

mejangjar, kechiyong taoba
mapangtem nunga parnoki
nisung aika pua temang nung
bomb alenloker pokdaktsüogo.

Nigeria, Niger, Chad aser
Cameroon linüktemi longjemer
Boko Haram telok anema
nokdaktsü meranger saka
makoker.

2015 küm Boko Haram telok
ya kanga merena liasü saka
2016 aser 2017 küm nung
parnok nütsüng ajema aküm,
ajisüaka maneni parnok tanaben
tashi taitba kümdar.

Boko Haram telok nungi
razüka aoba ISWAP telokia
Nigeria nung timtem agüja arudar.

North Cameroon nung Boko Haram teloki Khristan 12 tepset

NAI-A YA METETTER MA?

=========================== (Taruba  adok  nung  onoki  langzütsü)
YASHI ADOK TELANGZÜBA : Metrology for the Inclusive Growth of the Nation

Q. ____ nung TRIFOOD Park yanglutsü atema Akhil Bhartiya Vanvasi Kalyan Ashram
den TRIFED-i Mou sign asü.

 A. Uttar Pradesh B. Arunachal Pradesh  C. Madhya Pradesh   D. Assam

Agüja aliba noksa nung meputepi aliba 10 bushiang

ANUARY 11 NÜ ASOR TONGTIBANG NISUNG KAR:
 - Italian Mannerist painter, Parmigianino (1503)
- American statesman Alexander Hamilton  (1757)
- Canada indang mezüng Ato Kilonser, John MacDonald (1815(
- Department store ngutetsang Harry Gordon Selfridge Sr. (1858)
- Feminist lawyer Alice Paul (1885)
- South African novelist Alan Paton (Cry, the Beloved Country) (1903)
- Automobile designer Carroll Shelby (1923)
- Actor Rod Taylor (1930)
- Taoba mapang Canada Ato Kilonser Jean Chretien (1934)
- Musician Clarence Clemons (1942)
- Singer Naomi Judd (1946)
- Olympic gold medal takok angur  swimmer Tracy Caulkins (1963)
- Singer Mary J. Blige (1971)
- Actor Amanda Peet (1972)
- Actor Aja Naomi King (1985)

TAN HOPTA ATEMA - KOMA SÜLA ?

Olong 20 shi nung  January 15, 2021 tashi nung iba telangzüba ya onok dangi (e-mail - tiryimyim@gmail.com) :
(SMS - 9856121232 / 9436072422) : (WhatsApp - 7005723372 / 8729995804) : (tiryimyim.in) ajanga yokang. Telangzübatemji taruba Honibarnü adoktsütsü.

Q. Nagaland nung government mapa nung backward kintem atema reservation ayuba ya kin apia (tribe
wise) masü saka kibong nun? senotsü ajangzüktetba apia (economic class) ayu nunga koma süla ?

LANGTSÜNGLEN :
1. Tenükjang, 2. Luden, 3. Kioktsü,
5. Lenti, 7. Tajangzük, 11. teronem,
12. Sempa, 13. Jahaz.

TIPLEN :
1. Telok, 4. Aluru, 6. Ozüng, 8. Emk,
9. Kin, 10. Teti, 12. Süir, 13. Jen,
14. Ola,  16. Talak, 17. Mazük.

TIPLEN
1. Inyaker ajangtetba - (3)
3. Bangsemo adokdak - (5)
6. Shitak mesüi inyak - (7)
7. Ya mimong nung angur - (3)
9. Reprangzük - (4)
10. Tasola - (5)
11. S _ _ _ _ - (4)
13. Yagi ajak ashioktsür - (3)
15. Ki aokba oset - (7)
17. Ak shi nung inokba tasen - (5)
18. Ishika - (3)

LANGTSÜNGLEN
1. Meshidak - (3)
2. Tanaben soshir - (7)
3. Iba anogo - (4)
4. Meshi - (3)
5. Yagi mi tsükloker - (9)
6. Shi tapu ka - (9)
8. Yagi ayimer saka ozü masü - (3)
9. Ajokba shiruru  ka - (7)
12. Inyaktet - (4)
14. _ _ _ hi - (3)
16. Akümli nungi pilar - (3)

India nung ano nisung 18,645 dak Covid-19 putet aser 201 asü
New Delhi, January 10
(Agencies): Tesüiba ghonda
24 tsüngda India linük nung ano
nisung 18,645 dak coronavirus
putet aser iba tashidak agi
nisung 201 süogo, ta Amongnü
Ministry of Health & Family
Welfare (MoHFW)-i
metetdaktsü.

Tang tashi nung India nung
nisung ajak agi 1,04,50,284 dak
coronavirus tashidak putetogo
aser iba tashidak agi tang
teshirangdakpur 2,23,335 lir.

Tesüiba ghonda 24 tsüngda
coronavirus tashidak agi
shiranger 19,299 anepogo aser

ajak senteperbo nisung
1,00,75,950 anepogo; linük nung
iba tashidak agi nisung ajak
agibo 1,50,999 süogo, ta Health
Ministry-i metetdaktsü.

Tang Kerala nung
coronavirus tashidak agi
teshirangdakpur 64,516 lir aser
Maharashtra nunga
teshirangdakpur 54,129 lir.

Amongnü Indian Council of
Medical Research (ICMR)-i
ashiba agi, January 9 tashi nung
linük nung samples ajak agi
18,10,96,622 tendangogo aser
iba nungji Honibarnü samples
8,43,307 tendangba densema lir.

Honibarnü Union Health
Ministry-i, India nung
coronavirus positive rate shilem
5.79 dang kümogo aser tang
teshirangdakpur shilem 2.15
dang lir, ta metetdakja liasü.

Serum Institute of India (SII)
aser Bharat Biotech nati
yangluba coronavirus vaccines
amshitsü atema Drugs
Controller General of India
(DCGI)-i temelaba agütsüba
sülen anogo ishika dang lir
Ministry of Health & Family
Welfare-i, India nung January
16 nungi coronavirus vaccine
agütsütsü, ta sangdongogo.

Ranchi, January 10, 2021: Coronavirus vaccine agütsütsü atema renemshia Amongnü Ranchi
nung Health worker temi Covid 19 vaccine freezer aser ice box nung belenshiba noksa
nung angur.

New Delhi, January 10
(Agencies): Ato kilonser,
Narendra Modi-i Indonesia
nung tayimtsü lendong nung
asür kibongtem den mangyim
jashi lemsatepogo.

Honibarnü Boeing 737-500
tayimtsü tsükokba sülen
Amongnü Indonesia nunger tzü
telungi airtemi tayimtsü
teraksaji Java tzüyim nung
metre 23 (feet 75) tzü telungi
iir angu. Iba tayimtsü nungji

nisung 62 mener Jakarta nungi
apusoba sülen mapang tatsüka
tsüngda tsükoka liasü.

Amongnü Ato kilonser,
Modi-i twitter  a janga,
"Indonesia nung tia makai
tayimtsü tsükokba lendong
nung asür kibongtem den
mangyim jashi lemsateper.
Tang ama mangyim mapang
nung India-i Indonesia den
jashi lemsateper," ta
metetdaktsü.

West Bengal nung coronavirus vaccine angati agütsütsü: Mamata

January 10, 2021 nü Chennai nung nüngtugu actor, Rajinikanth sapurtemi pa dang yimtenren
nung ajemoktsü takhangba agütsüdang tangokba noksa nung angur. Tawa Rajinikanth-i pai
yimtenren party tasen ka tenzüktsü, ta sangdonga liasü, ajisüaka pa temang manemi aliba
nung ajemdaker iba telemtetbaji khen lir dang agitsü lemtetogo.

Kolkata,  January 10
(Agencies): Amongnü West
Bengal Chief Minister,
Mamata Banerjee-i, state nung
nüburtem nem coronavirus
vaccine angati agütsütsü, ta
metetdaktsü.

West Bengal nung assembly
election agitsü mapang ana
nung lia Trinamool Congress
tongti aser Chief Minister-i iba
osang ya sangdonger.

Frontline workers dangi
züluba shidi ka nung West
Bengal Chief Minister,
Mamata-i, state nung nisung

ajak nem coronavirus vaccine
angati agütsütsü atema
Trinamool Congress sorkari
inyaktsü, ta metetdaktsü.

Yaküm Bihar  assembly
election atema nüboyimba
mapang nung BJP-ia Bihar
nung nüburtem nem
coronavirus vaccine angati
agütsütsü, ta nangzüka liasü.

India  nung COVID-19
vaccination January 16 nungi
tenzüktsü aser mezüngbuba
shilem nung healthcare
workers aser  frontline
workers crore 3 nem tama iba

vaccine agütsütsü.
Healthcare workers aser

frontline workers nem iba
vaccine agütsüba sülen
tanabuba shilem nung arrshi
küm 50 ser temapurtem aser
co-morbidities keta alir arrshi
küm 50 tekübokpurtem nem
iba vaccine agütsütsü.

COVID-19 vaccination
atema arrshi küm 50 ser
temapurtem jangjatsü atema
taoba Lok Sabha elections
aser Legislative Assembly
elections indang electoral roll
reprangtsü.

New Delhi, Aenjeti/January
10 (Agencies): Haryana,
Gujarat aser Rajasthan state
tem nung ano maneni bird flu
agi ozüng jenti asüba sülen
Centre sorkari iba wara
nokdangtsü atema ano tali
temerangba inyakdar.

Tawa Haryana kübok
Panchkula district nung aliba
poultry farm ana nung bird flu
jangja liasü, aser iba mapang
nungjagi tenzüka state sorkari
tesem anaprongla nungji Rapid
Response team yoka control &
containment operation tenzüka
liasü.

Gujarat kübok Surat yimti
aser Rajasthan kübok Sirohi
district nunga waro densema
ozü balala indang samples
tendangba ajanga avian
influenza (H5) tashidak aliba
jangja.

Tang tashi nung state tenet
nung bird flu jangjaogo, aser
item states ji- Kerala, Rajasthan,
Madhya Pradesh, Himachal

Pradesh, Uttar Pradesh,
Haryana aser Gujarat lir.

Iba dak alia tanga state tem
nunga waro, ozü balala aser an
jenti asüba jangjaogo aser item
samples tendangtsü atema
yokogo. Himachal Pradesh
kübok Nahan, Bilaspur aser
Mandi nung ozü aika süogo aser
item samples ji tendangtsü
atema yokogo.

Iba wara poktetba sülen
Central teams-i iba tensa mita
reprangdar aser iba wara aliba
tesemtem semdangogo.

Central team ka January 9 nü
Kerala tonga aoba sülen
bushisüngdang tenzükogo. Ano
Central team kata January 10 nü
Himachal Pradesh tonga ogo.

Sorkari state tem dang
nüburtem nem iba awareness
agütsütsü metetdaktsüba den
külemi tzübo, an ayokba markets,
zoos aser an farm nung ozü aser
an asüba mita reprangtsü aser
item osangji Centre nem
metetdakjang ta tuyuogo.

Gujarat, Rajasthan, Haryana
densema state 7 nung Bird Flu jangjaogo

January 10, 2021 nü Poonch district (Jammu & Kashmir) nung
Army nungi Bomb Disposal Squad-i LoC anasa Gohlad
Mendhar lenmang anasa Improvised Explosive Device (IED)
bomb ka raksaa indokba noksa nung angur.

New Delhi, January 10
(Agencies): Karnataka nung
yimtenren tensa atema o
lemteptsü atema Amongnü
Chief Minister, BS Yediyurappa-
i New Delhi nung Union Home
Minister, Amit Shah aser BJP
Tir, JP Nadda na ajuruogo.

New Delhi nung lenir ana
ajuruba sülen osangbenertem
den jembidang Yediyurappa-i,
senden nung pai state cabinet
ulushitsü atema jembi aser
taoba ita agiba gram panchayat
election indang-a tongmelang
agi metetdaktsü, ta ashi.

Amongnü anepdang

osangbenertem den jembidang
Yediyurappa-i, "Ni Karnataka
nung yimtenren tensa atema o
lemteptsü. Tawa onoki gram
panchayat elections aser local
elections naprongla nung takok
nguogo. Ni state nung taruba by
elections atema candidates
shimtsü atema süoka jembitsü,"
ta metetdakja liasü.

"Ita ka tsüngda Lok Sabha
aser state assembly nung menden
tazüng aliba atema by election
agitsü. Onoki candidates shimtsü
nüngdaker. Ni Nadda-a ajurutsü
aser item onük ajak lemteptsü,"
ta paisa metetdakja liasü.

PM-i Indonesia tayimtsü lendong nung
asür kibongtem den mangyim lemsatep

Karnataka CM-i state yimtenren
tensa atema Amit Shah ajuru

Islamabad, Aenjeti/January
10 (Agencies): Pakistan nung
tongtipang yimti kar nung
electricity supply tanaben agütsür
saka Deobarnüa maneni
inyaksangshir, kong thermal
power plant ka nung timtem
adoka linük tesem ajungalen
blackout süa nisung million aika
tammang nung liasü.

Guddu thermal power plant
nung timtem ka adokba ajanga
Honibar aonung nungi tenzüka
nisung million 220 aliba linük
tesem ajungalen tammang tiai ai,
ta Energy Minister Omar Ayub
Khan-i ashi.

"Aonung 11:41 ako nung
Guddu power plant nung timtem
adok aser second ka tsüngta
akhi mapang 49.5 Hertz
agütsüba power frequency
tazüngla akum," ta Khan-i linük
yimtiba, Islamabad nung
osangbener dang ashi.

"Technical tsütsü iba dang ya
cascade ta ajar. Power plant
safety system tem ka khen ka
ta pasasa shibanga ao."

1,400MW thermal power

plant nung timtem ka adokba
ajanga linük ajunga nung
10,302MW agütsüba electricity
transmission system ajunga
shebang, koba tang tashi
meyangluteti lir, ta Khan-i ashi.

Ketdangsürtemi maneni iba
timtem yanglutsü meranger aser
linük north tsütsü bo system
shilem kar yanglutetogo. Onoki
Tarbela hydroelectric power
plant anaben atemlok aser ibaji
ajanga yimti kar nung electricity
junga akum, ta pai ashi.

Deobarnep linük yimtiba,
Islamabad, Rawalpindi,
Faisalabad, Lahore, Multan,
Jhang aser Mianwali yimtitem
tesem kar nung power
yangluteter liasü.

Tesem ajungalen electricity
nung timtem ajuruba ajanga
international airport tem nunga
timtem ajuruba osangtem lir.

Saka Deobarnep nungi akhi
ama tayimtsütem senzütsü
mapang lateta liasü. Iba
blackout ya Pakistan puti otsü
nung tamajungtiba rongnung ka
alitsü.

Pakistan tesem ajungalen electricity
tanaben agütsütsü meranger

Dubai, Aenjeti/January 10
(Agencies): US-i
tenokdangba agütsür aliba
February 21 nü tashi nung
maginra Iran-i United Nations
nuclear watchdog inspector
tem mintoktsü. Iba telemtetba
ya Parliament nung agia liasü,
ta  ozüng yanglur kati
Honibarnü ashi.

Parliament-i iba ozüng ya
November  ita  agizük aser
tenokdangba maginra iba
ajanga International Atomic
Energy Agency tem
asadangtsü atema sorkari
tenokdangba agütsütsü aser
Tehran, 2015 nuclear deal
kübok atakzükja aliba alema
uranium amshitsü atema
jenjang agitsü.

Iran indang Guardian
Council watchdog teloki iba

ozüng ya December 2 nü
temelaba agütsü aser sorkari
benoka inyatsü ta shiogo.

"Ozüng kübok America-i
February 21 nü tashi nung
financial, banking aser oil
sanctions maginra onoki linük
nungi IAEA inspector tem
mintoktsü aser onok mulungka
nung inyakyim talila benoka
inyaka aliba agintsü," ta
parliamentarian Ahmad
Amirabadi Farahani-i ashi.

IAEA indang mission aser
inyakyim dak sendakba nung
iba osang ya Iran nung media
outlets balala ajanga
prokshiogo.

Kasa mapang nung US
Secretary of State Mike
Pompeo-i ashiba agi, inspector
tem nem temelaba agütsütsü
atema Iran talenba kübok lir.

Jakarta, Aenjeti/January 10
(Agencies): Indonesia linük
yimtiba,  Jakar ta  nungi
ayamesor mapang tatasüka lir
tzüyim nung lua chiokba
Sriwijaya Air jet indang black
boxes Hombarnü ngutetogo
aser nisung temang shilem aser
tayimtsü ajasa orr  a liba
bendener.

Boeing 737-500 tayimtsü
nung passenger 62 den
tayimtsü ketdangsür mener
Honibarnü West Kalimantan
nung aliba Pontianak-i apusoa
ao saka minute pezü lir radar
screens nungi samadok.

2018 küm Soekarno-Hatta
International Airport nungi Lion
Air Boeing 737 Max tayimtsü
ayamesor mapang talangka
melie Java Sea nung tsüoka
passenger 189 den tayimtsü
ketdangsür  asüba sülen
Indonesia nung tayimtsü
lendong tulutibaji ibai alitsü.

Aji masüdanga tesüiba küm
ter tsüngda Indonesia nung
tayimtsü balala nung lendong
ajurua asüba ama danga linük
kecha nunga lendong ajurua
mali, ta  Aviation Safety
Network indang database

ajanga sayur.
Flight SJ 182 indang black

boxe ana aliba tesem
jangjatetogo,  ta Indonesia
National Transport Safety
Committee tekolakba,
Soerjanto Tjahjono-i ashi.

"Iba oset ya tekeratiba nung
agitettsü imlar," ta mitkar
tekolakba Hadi Tjahjanto-i ashi
saka mapang atakteta mashi.

Rescuer temi tayimtsü
indang oset teraksa ya Jakarta
nung rong anendaki bener aru.
Jakarta tzükum nungi pilar
asetkong telok ka aliba anasa
tzü tarok feet 75 nungi item oset
ya bener aru, ta ketdangsürtemi
ashi.

Parnoki nisung temang
shilem aser süoshi tema ngutet,
ta Indonesia ketdangsürtemi
ashi.

Police temi kinungertem
dang nisung tasümang
jangjatettsü atema dental
record aser DNA sample tem
agütsütsü shiogo.

Iba tayimtsü nung
ketdangsür 12 den passenger
50 mena liasü. Parnok ya ajak
Indonesia nunger aser tanur
tenet aser kinü tanur asem

dena liasü.
Honibarnü iba tayimtsü ya

nikongdang 2:36 (par mapang)
nung apuso aser minute pezü
tsüngta anünglaki feet 10,900
tashi atu. Iba sülen ajungbena
alileni alu aser second 21 lir
data  yokba anen, ta
Flightradar24 ajanga ashi.

Tang tashi iba tayimtsü
tsükokba kuli monguteti lir aser
iba kuli bushitettsü atema ita
aika agitsü akok.

Air traffic control ajanga
tayimtsü anir dang kechiba
tayimtsü ya akhi jajaba lenmang
nung masü northwest tsütsüi
aor, ta asüngdanger second
ishika lir sama.

Iba tayimtsü ania alisang ya
taoba mapang air force pilot ka
liasü aser pa den yaritepsang
ya Sriwijaya Air nung 2013
küm nungi mapa inyaka arua
liasü, ta ashir.

Sriwijaya Air plane ya arishi
küm 27 jungnüa tain Boeing
737-500 liasü, koba timtem agi
sünga aliba Boeing indang 737
MAX model dang kanga agi
tejenba liasü. Ajisüaka tejenba
model 737 nung taoba mapang
timtem ajuruba meliasü.

Indonesia-i tayimtsü indang black boxes aliba tesem jangjaogo

Jakarta, Aenjeti/Jan. 10 : Indonesian Search and Rescue (SAR) team züngsemtemi Sriwijaya
Air flight SJ-182 tayimtsü nung mena aliba nisung temang shilemtem Tanjung Priok Port,
Jakarta, Indonesia nung January 10, 2021 nü bendenba noksa nung angur. Rescuer temi
Deobarnü nisung temang shilem balala bag pongu aser Srijwijaya Air plane indang teraksa
bag asem bendena lir, koba Honibarnü Indonesia yimtiba, Jakarta anasa aliba tzüyim nung
tsüoka liasü.

Afghan security ketdangsürtemi Kabul, Afghanistan nung
bomb apokba tesem ka semdangba noksa nung angur.
Deobarnü Afghanistan yimtiba nung lenmang tezülen bomb
tesashi ka poka gari ka nung aliba nisung asem asü, koba
Qatar nung sorkar aser Taliban tsüngta yimjung ken o maneni
jembiaka azüdokshia aruba rongnung tang tesüsaba alitsü.

Kabul, Aenjeti/January 10
(Agencies): Afghanistan
yimtiba nung Deobarnü
lenmang tezülen bomb
pokdaktsüba lendong nung gari
ka nung mena alir nisung asem
poksetogo. Qatar nung sorkar
tenüng nung yimjung asoshi
sensak asemertem Taliban den
ken o jembishinü tenzükshitsü
asoshi inyaktepba mpang iba
lendong atalokogo.

Interior minister otongdar
Tariq Arian-i, ministry indang
public protection forces
otongdar kati ashiba agi, iba
lendong nung asür rongnung
security force ka densema liasü
aser ano tangar ka yirua liasü,
ta pai ashi.

Iba bomb pokdatsüba tang
tashi nung telok kati danga
nangzüka mali.

Linük yimtiba nung tawa
tesem balala amakba Islamic
State teloktemi nangzüka arudar,
kong educational institutions ka
nung nisung 50 tepsetba
densema lir. Iba lendong nung
asürtem ya timba kaketshirtem
liasü. Maneni December ita IS
puri Afghanistan nung US indang
base tongtibang ka dena rocket
agi makogo.

Kasa mapang nung Taliban
puri nangzükba ama US aser
NATO sepaitem memaki arudar
saka sorkar sepaitem maneni
mapangshia maka arudar.

Küm aika rara aruba sülen
linüki yimjung bener arutsü
atema Afghan sorkar tenüng
nung sensaksemertem Taliba
den jembishinü tenzüktsü atema
inyaktepba mapang Deobarnü
iba lendong atalokogo. Telok
anapronglai kati ka dak tai
tonglokja tezüdang agi asüngba
den tetsübu agi sünga kümogo.

Tir Donald Trump indang
administration-i tongpu apur US
aser Taliban na tsüngda yimjung
atema tenangzüktepba ka
yangluba mejangjai akümba
mapang Taliban aser sorkar na
sensaksema arudar. Trump-i
tetuyuba agütsüba ama US
sepaitem atsünginra President-
elect Joe Biden-i iba ita office
mapa belenzükba mapang
Afghanistan nung America
nunger sepai 2,500 dang alitsü.

Biden-i, Afghanistan nung
intelligence-based tilaka ayutsü
atema shidangogo, saka Taliba
lenirtemi par linük nung
bendanger sepaitem lidaktsütsü
khenyongi memulunger.

Afghan yimtiba nung bomb agi nisung 3 pokset

Iran-i Hombarnü ashiba agi,
parnoki underground nuclear
facility ka nung 20% uranium
enrichment tenzükogo aser iba
ajanga tongtibang linüktem den
nuclear dak sendakba nung
tenangzüktepba agir  a liba
raksaogo aser US President-
elect Joe Biden iba
tenangzüktepba nung denshitsü
atema tebenja kümdaktsüogo.

Tir Donald Trump-i 2018
küm United States iba
tenangzüktepba nung
atsüngintsü asoshi telemtetba
agia tenokdangba tali agütsüba
sülen Iran-i 2019 küm nungi
nangzükteper aliba ama mesüi
inyaksanshia arudar. Ajisüaka
Washington-i tenokdangba
agütsür aliba aginra parnoki
inyakyim tem yakta metongshitsü
ta Tehran-i shia arudar.

Tenokdangba maginra Iran-i UN nuclear inspector tem mintoktsü

Mr. Temsuyanger Lkr. & Mrs. I. Asangla
Temeim Oba and Oja,

Tsüngremi nena kibong küm metsür pungo (25)
tashi temoatsü nung len ania aru nung pa tenüng

asanger. Maneni nena taküm aser kibong
Tsüngremer tsüngsü nung lia aotsü onoki

sarasademer.
Temeim Chirnurtem & In-law

Asür Miss Temsuola Jamir (Molungyimsen)

Onoki teti meima aliba asür Temsuola Jamir iba akümli nungi
pilaa orr mangyim tejashi tia nung alidang lokti balala aser kija
kibongtem shirnokisa ozü dang meima shisatsü, nübo, sarasadem
aser temeim mapa sayua nungita yariogo, nenok ajak dang
kinungertemi pelaba lemsateper.

Tsüngremi nenok ajak tali moajangma ta ozü sarasadem.
~ Temeim Kinungertem.

Mulungnen O

06.01.1971 30.12.2020

BRIDGES ACADEMY
CHANGTONGYA TOWN

JOB OPPORTUNITY

Aenjeti/January 10, 2021
(Agencies):  Motorola-i
'Motorola  One 5G Ace' ta
nüngja agütsüba mid-budget
5G smartphone tasen ka
sayaba sangdongogo. Lenovo
meyong company - Motorola-
isa brand indang nüngtugu G-
series den device tasen asem
- Moto G Stylus (2021), Moto
G Power (2021) aser Moto G
Play (2021) sayaogo.

Tang,  Motorola
smartphones tasen ajunga US
nung yokdar  aser a lima
shishilembadak ayoktsü asoshi
company ajanga ano osang
tejangja ka magütsü. Item
smartphone ajak nung
Qualcomm mobile processors
inoka yanglutsüogo.

Motorola One 5G Ace
Motorola One 5G Ace ya

mid-budget smartphone ka lir,
kong 6.7-inch full-HD+
(1,080x2,400 pixels) display den
394ppi pixel density aser 20:9
aspect ratio dena lir.
Smartphone nung Snapdragon
750G 5G SoC den 6GB RAM
aser 128GB storage angutsü,
koba memory ulua aginürtemi
microSD card ka ajanga 1TB
tashi atsülanga amshitettsü; iba
den külemi device nung Android
10 out of the box dena lir.

Camera tsütsü
reprangdangra, Motorola One
5G Ace tesülen triple camera
setup nung 48-megapixel
primary camera den  f/1.7
aperture, 8-megapixel ultra-
wide-angle camera den f/2.2
aperture aser  2-megapixel
macro shooter  den f/2.4
aperture inoka yanglutsüogo.

Selfie jangrar tem atema,
phone 16-megapixel sensor
den tejaklen hole-punch cutout
nung f/2.2 lens keta lir.  Tanga
feature tsütsü reprangdangra,
iba  smartphone nung dual-
band Wi-Fi, 5G, Bluetooth 5.1,

GPS/ A-GPS, NFC aser
3.5mm headphone jack
angutsü. Iba smartphone nung
5,000mAh battery angutsü
aser USB-C port ka ajanga
15W charging support asütsü.

Motorola One 5G Ace -
6GB + 128GB storage variant
jenjang $399.99 (sen 29,500)
asütsü. Kasa phone ya 4GB +
64GB storage variant nunga
angutsü, saka company-i iba
phone jenjang memetetdaktsü.

Moto G Stylus (2021)
Moto G Stylus (2021) ya

Android 10 ajanga
achaayangtsür, kong 6.8-inch
full-HD+ (1,080x2,400 pixels)
display angutsü. Iba Stylus
nung Qualcomm Snapdragon
678 SoC, 4GB RAM aser
128GB storage angutsü, koba
microSD card ka ajanga
512GB tashi a tsülanga
amshitettsü.  Tenüng dak
jaloka, quick notes aser photo
editing atema iba device nung
stylus ka angutsü.

Camera atema, iba Stylus
tesülen quad camera setup ka
dena lir, kong 48-megapixel
pr imary camera den 8-
megapixel shooter aser 2-
megapixel camera ana
angutsü. Tejaklen, hole-punch
cutout nung 16-megapixel
selfie shooter  den f/2.2
aperture inokja lir.

Tanga feature tsütsü
reprangdangra,  Moto G Stylus
(2021) nung Wi-Fi,  4G,
Bluetooth 5.0, GPS/ A-GPS,
3.5mm headset jack aser USB
Type-C port  angutsü.  Iba
Stylus nung 4,000mAh battery
den 10W charging support
angutsü. Moto G Stylus (2021)
4GB + 128GB storage jenjang
$299 (sen 22,000) asütsü.

Moto G Power (2021)
Moto G Power (2021) nung

6.6-inch HD+ (720x1,600
pixels) display, Snapdragon

662 SoC aser 4GB RAM dena
lir. 64GB  storage aketba G
Power ya microSD card ka
ajanga 512GB tashi atsülanga
amshitettsü. Tanga feature
tsütsü reprangdangra,  iba
smartphone nung Wi-Fi, 4G,
Bluetooth 5.0, GPS/ A-GPS
aser  USB Type-C port
angutsü.  Iba device nung
5,000mAh battery den 15W
fast charging support keta lir,
koba khen charge nung anogo
asem tashi ayong ayonga
amshitettsü, ta  company-i
ashi.

Camera atema, G Power
tesülen triple  camera setup
angutsü, kong 48-megapixel
pr imary camera aser  2-
megapixel shooter angutsü.
Selfie tangoktsü atema,
tejaklen 8-megapixel camera
inoktsüogo.

Moto G Power (2021) -
3GB + 32GB option jenjang
$199.99 (sen 14,700) aser 4GB
+ 64GB storage variant jenjang
$249 (Sen 18,300) alitsü.

Moto G Play (2021)
Moto G Play (2021) nung

6.5-inch HD+ (720x1,600
pixels) display aser Qualcomm
Snapdragon 460 SoC den
Adreno 610 GPU ajanga
achaayangtsür. Iba device nung
3GB RAM aser 32GB storage
angutsü, koba microSD card ka
ajanga 512GB tashi atsülanga
amshitettsü.

Iba handset tesülen dual
camera setup ka nung 13-
megapixel primary camera
den f/2.0 aperture aser 2-
megapixel depth sensor den f/
2.4 lens angutsü. Tejaklen, 5-
megapixel shooter inoktsüogo.
Connectivity tsütsü
reprangdangra,  iba
smartphone nung dual-band
Wi-Fi, 4G, Bluetooth 5.0, GPS/
A-GPS aser USB Type-C port
dena lir. Iba device inyakyim
5,000mAh battery den 10W
charging support angutsü aser
Lenovo meyong Motorola-i
ashiba agi phone khen charge
nung anogo asem tashi
amshiteter.

Moto G Play (2021) - 3GB
+ 32GB storage var iant
jenjang $169.99 (sen 12,500)
aser Misty Blue sentsü nung
angutsü.

Motorola One 5G Ace aser Moto G Stylus (2021) sayaogo

Chopra Jonas-i "Text For You" tangokmaogo
Mumbai, Aenjeti/January
10, 2021 (Agencies): Actress
Priyanka Chopra-i London yimti
nung la indang taruba
Hollywood film - "Text For You"
tangokzükogo, ta sangdong ka
ajanga metetdaktsü.

Jim Strouse-i direct asüba
romantic drama ya 2016 küm
Germany oshi indang box
office nung takok tulu anguba
film "SMS Fur Dich" otsü nung
ajemdaker yangluba film ka
alitsü,  koba Sofie Cramer
indang nüngtugu novel - "SMS
Fur Dich" otsü ka lir.

Arishi küm 38 tain actress

Priyanka Chopra-i Instagram
sabang ajanga la indang noksa
den külemi film script
lemsatepa liasü.

"Maparen takok ngua
tembangogo! Film cast aser
crew ajak nem tenüngsang
agütsür aser pelaba
metetdaktsür.  Movie nung
nenok ajak den tanaben
ajuruteptsü imlar," ta  lai
lemsatep.

Taoba ita, Chopra Jonas-i,
alima tensa tamajungdang
social distancing temzüng nung
anidakba den anogoshia Covid-
19 atema la aser külem cast/

crew ajak tendanga film
tangokba lemsatepogo.

Priyanka dak alaka, "Text
For You" nung stars music icon
Celine Dion aser "Outlander"
star Sam Heughan nati tongti
shilem agiba angutsü. Ano
külen, Chopra Jonas-i director
Ramin Bahrani indang "The
White Tiger" sayatsü yongyaa
atadar. Iba film ya author
Aravind Adiga indang 2008
novel "The White Tiger" nung
ajemdaker yangluba film ka
alitsü. Iba film ya January 22
nü Netflix sabang ajanga
sayatsü.

“Shisabulu dang nungi nü tamang
tuluba südakjang.”

B I L E M D A N G A N G

PSL Players' Draft nung Gayle, Rashid, Steyn densema lir

Japan nunger 80%-i Olympic thinentsü mesera masayadaktsüner

Aenjeti/January 10, 2021
(Agencies):  West Indian
batsman Chris Gayle, Afghan
nunger nüngtugu bowler
Rashid Khan aser South
Africa nunger asayar tejen
Dale Steyn nunger Pakistan
Super League Players' Draft
nung bendanger asayartem
rongnung densema lir.

PSL 6buba atema draft
nung tanga bendanger
asayartem rongnung England
nunger Dawid Malan, Moeen
Ali aser Chris Jordan, West
Indians Dwayne Bravo aser
Sheldon Cottrell, Afghanistan
nunger  asayar Muhammad
Nabi, South Africa nunger
asayar  David Miller aser
Australia nunger Chris Lynn
densema lir.

February 20 nü nungi
tenzüktsü aliba PSL atema
bendanger asayar 400 shi
züngoksema liasü, saka
Pakistan Cricket Board-i
Honibarnü ashiba agi, parnok
rongnung karbo asayamung
tembanga masayatettsü,
kechiyong parnok national team
nungi asayatsüsa akümtsü.

Arishi küm 41 tain Gayle ya
toba mapang Lahore Qalandars
(2016) aser Karachi Kings
(2017) nungi asayaogo. T20
asaya nung pai asaya 411 nung
run 13584 yanglua lir aser pai
run timtiba agi out mesüi 175
yanglua lir. Paisa, century 22,
half century 85, six 1001 züka

lir aser wicket-a 80 agia lir.
Club trok rongnung kati

danga Gayle shimra 2006 küm
sülen tang mezüngbuba pa
Pakistan nung asayatsü. Pa
Qalandars aser Kings nungi
asayaba mapang
asayamungtem United Arab
Emirates nung asayaa liasü.

England nunger T20 nung
No.1 asayar Dawid Malan-a
külem asayar Moeen Ali, Tom
Banton aser Chris Jordan
nunger den züngoksema lir,
ajisüaka linük tenüng nungi
asayatsü ali nung parnok
mapang tatsüka dang
asayatettsü akok.

Afghanistan nunger Rashid
Khan aser Mujeeb Ur Rehman
na ya alima nung T20 cricket
asaya nung bowler  tem
rongnung temaba jenjang nung
lir aser  a ll-rounder  tem
rongnung temaba jenjang nung
alisang Mohammad Nabi
nungera züngoksemogo.
Afghanistan nunger asayar 38
züngoksemba rongnung parnok
densema lir.

PSL 2021 Player Draft
nung bendanger asayartem

yamai alitsü:
West Indies: Chris Gayle,

Ronsford Beaton, Devendra
Bishoo, Carlos Brathwaite,
Dwayne Bravo,  Johnson
Charles,  Sheldon Cottrell,
Shane Dowrich,  Dominic
Drakes, Andre Fletcher,
Shannon Gabriel,  Jason

Mohammed, Sherfane
Rutherford, Lendl Simmons,
Dwayne Smith and Chadwick
Walton.

Afghanistan: Mohammad
Nabi, Mujeeb Ur Rehman and
Rashid Khan.

Australia: Chris Green,
Fawad Ahmed, Dan Christian,
James Faulkner and Chris
Lynn.

Bangladesh: Anamul
Haque, Mahedi Hasan, Mehidy
Hasan Miraz, Mahmudullah,
Mustafizur Rahman, Taskin
Ahmed.

England: Jake Ball, Moeen
Ali, Tom Banton, Ravi Bopara,
Joe Denly, Ben Duckett, Lewis
Gregory, Chris Jordan, Dawid
Malan,  Samit Patel, Liam
Plunkett and Phil Salt.

Nepal: Sandeep Lamichhane.
New Zealand: Anton

Devcich and Mitch
McCleneghan.

South Africa: Kyle Abbott,
Cameron Delport,  David
Miller, Morne Morkel, Wayne
Parnell, Tabraiz Shamsi and
Dale Steyn.

Sri Lanka: Dinesh
Chandimal, Dhananjaya De
Silva, Niroshan Dickwella,
Avishka Fernando, Dimuth
Karunarathna,  Suranga
Lakmal, Dhananjaya Lakshan,
Kusal Perera, Thisara Perera,
Nuwan Pradeep,  Lakshan
Sandakan, Upul Tharanga and
Lahiru Thirimanne.

Jiteni/January 10, 2021
(Agencies): Japan nung
nüburtem shilem 80-i ashiba agi
taküm Tokyo Olympics athitsü
mesera thinendaktsüner,
kechiyong linük nung
coronavirus tashidak nisung
agika dak potetyonga odar aser
iba ajanga nüburtem shisabulur,
ta Kyodo News poll ka ajanga
Deobarnü sayuogo.

Bushitsüngdang ajanga
nüburtem shilem 35.3-i
Olympics masayadaktsüner
aser shilem 44-i asayamung
ano tanaben thinendaktsüner.
Alima nung asaya aika asayaba
asayamung tulutiba ya taoba

küm asayatsü liasü, saka wara
poktetba ajanga masayatet aser
taküm July 23 nungi August 8
tashi Japan yimtiba nung
asayatsü renema lir.

Ato Kilonser Yoshihide
Suga-i Brehostibarnü greater
Tokyo region atema state of
emergency sangdongogo aser
kasa ozüng ya tanga tesemtem
nunga agütsütsü akok,
kechiyong Japan nung tang
tashidak menar aika küma odar
aser azüoktsü mekoki küm
odaki.

Wara azüokba dak
sendakba nung nüburtemi Suga
kanga aija  arudar aser

September ita pai office mapa
belenzükba mapang dang nungi
pa pusemer tajemba küma
odar.

Pai aniba cabinet ita ka
tejakdang 41.3% aliba point 9
agi ajemshir tang disapproval
rate 42.8% nung lir, ta Kyodo
survey ajanga sayuogo.

Nüburtem shilem 79-i
ashiba agi, Suga-i Tokyo nung
state of emergency benoktsü
telemtetba agiba ya menora
aser shilem 68-i sorkari wara
azüoktsü aser jenjang agiba dak
temulung masür ta
bushitsüngdang ajanga
ngutetogo. Dimapur, Aenjeti/January 10 (TYO): Senior Men's T20 trophy

nung Nagaland team January 11 nungi tenzüka Chandigarh den
mezüngbuba asayatsü. Iba asayamung ya Chennai nung asayatsü.
Nagaland Team ya Jonathan Rongsen lenisüba kübok asayatsü
aser Head Coach ji Kawaljeet Singh (Hyderabad) asütsü.

Asaya ajak indang live score bcci.tv nung anüngdang 12 ako
nungi angutsü.

Fixture... (Plate Group F).
11-1-21, 12 noon.... Nagaland Vs Chandigarh
13-1-21, 12 noon.... Nagaland Vs Arunachal
15-1-21, 12 noon ... Nagaland. Vs Sikkim
17-1-21, 12 noon..... Nagaland Vs  Mizoram
19-1-21, 12 noon..... Nagaland Vs Manipur
Iba telok nungi temaba jenjang nung tembangba team

Ahmedabad nung knock out round nung asayatsü, ta NCA JT
secy, A.Rahman-i sangdong ka ajanga metetdaktsü.

Mushtaq Ali T20: Nagaland aser Chandigarh na asayatsü

ICC asayar mezüngmeshirtem bushitsüngdangtsü
Sydney, Aenjeti/January 10
(Agencies): India aser
Australia na tsüngda tasembuba
Test asaya nung asaya
reprangertemi India team racial
abuse asüba Cricket asaya
a c h a y a n g e r t e m
bushitsüngdangdar. Deobarnü
iba tatalokba sülen nisung trok
anin aser asaya minute 10 shi
anena liasü.

Honibarnü Sydney Cricket
Ground nung Mohammed Siraj
aser Jasprit Bumrah na dak
rangloker mezüngmeshi o
jembiba sülen International
Cricket Council-i
bushitsüngdanga liasü.

Tanabuba tatalokba nung
Deobarnü süngojemtsü mapang
atongtsü lia asaya khen atema
anena ata. Iba tatalokba nung
Siraj fine leg boundary nungi
umpire dangi asema arur asayar
repranger telok ka dak tuyuba
nguogo.

Pa dang kechi ashi ajibo
mejangja saka police temi nisung
trok pei menden nungi aninba
nguogo.

Cricket Australia-i India
dang tatok meshiogo aser
aibelena aliba ngutetra aibelener
nem tenokdangba agütsütsü
nangzükogo.

"Cricket Australia-i iba
mezüngmeshi maparen aitsür.
Na shilu dak sendakba nung
tangar mezüngmeshiba nung
densemra Australian cricket-i

na magizüktsü," ta Cricket
Australia's head of Integrity and
Security Sean Carroll-i ashi.

"Honibarnü SCG nung
benokba ken o dak sendakba
nung International Cricket
Council-i bushitsüngdangba
osang CA atadar," ta paisa ashi.

"Aibelena alirtem ngutetba
sülen CA-i, Anti-Harassment
Code kübok temerenshi tesashi
agütsütsü, kong mapang
talangka atema tenokdangba
agütsüba, talila tenokdangba
aser NSW Police nem ken o
agütsütsü densema lir.

"Asayamung ayonger ama
onoki India cricket team nung
medemertem dang tatok meshir
aser onoki jenjang tapet agitsü
ta nangzüker," ta paisa ashi.

Times of India osangkaket
ajanga ashiba agi, Honibarnü
asaya reprangertem yi agi
meseper liasü. "Bumrah aser
Siraj na fielding amenba
mapang tepeyong tena dang
shitsü ta ajaba den tanga
mezüngmeshi o shia liasü.

Australia nunger nüngtugu
asayar Shane Warne-i,
Honibarnü asaya reprangertem
yimya ta taktsüka, ta ashi

Coronavirus tashidak
pokteter aliba ajanga Sydney
Cricket Ground nung anogoshia
asaya repranger 10,000 dang
arudaktsür aser iba ajanga
parnoki jembiba o tem
tejangjaba angashir.

Aenjeti/January 10, 2021
(Agencies): America nunger
qualifier Christian Harrison,
shiba tennis asayar rongnung
jenjang 789buba nung lir, pai
Delray Beach Open, Florida
nung Chile nunger top seed
asayar Cristian Garin 7-6(3) 6-
2 agi koka tang mezüngbuba
quarter-final asayatsü atema
maongka ngutetogo.

Arishi küm 26 asayari 2013
küm jenjang 162buba tongtet,
saka pa surgery tiben tashi

agiba ajanga career  nung
tetsükdaktsü adok.

Pai world number 22 Garin
akokba sülen iba asayamung
puti otsü nung quarter-final
tongtetertem rongnung rank
tajemtiba tanabuba asayar
asütsü.  2009 U.S.  Open
champion Juan Martin del
Potro jenjang 1,042 buba nung
alidang 2016 küm pai quarter
tongteta liasü.

"Ni iba asaya kanga
meimer aser  ni kanga

jangradema asayar. Ni maneni
asayaner aser taruba kümtem
nung temang anema lia
asayatettsü imlar," ta
Harrison-i osangbener dang
ashi.

Harr ison-i tang
mezüngbuba top 50 nung aliba
asayar ka kokogo, aser pa
taruba asaya Italy nunger
Gianluca Mager den asayatsü,
shibai sixth-seeded Sam
Querrey 7-6(8) 6-1 agi koka
liasü.

Chandigarh den masaya tsüngda Nagaland Senior Men's Team
Chennai nung asayaba sülen tangokba noksa nung angur.

Qualifier Christian-i top seed Garin tsükdaktsü

